
ᑐᑭᓯᒋᐊᒃᑲᓐᓂᕈᒪᕖᑦ? 
 
ᐃᑭᐊᖅᑭᕕᒃᑯᑦ 
ᖃᓄᓕᒫᖅ ᖃᐅᔨᒪᔭᐅᒋᐊᓕᓐᓂᒃ ATIPP 
ᒥᑦᓵᓄᑦ ᑎᑎᕋᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑕ 
ᐃᑭᐊᖅᑭᕕᖓᒍᑦ, www.gov.nu.ca. ᓇᕿᓪᓗᒍ 
“ᑎᒍᓯᓂᕐᒧᑦ ᑲᙳᓇᖅᑐᓕᕆᓂᕐᓗ” ᑕᓕᖅᐱᐊᓃᑦᑐᖅ.

ᓄᓇᕗᑦ ᒐᕙᒪᒃᑯᖏᑕ ᐊᓪᓚᕝᕕᖓ
ᑐᑭᓯᒋᐊᕈᓐᓇᖅᑐᑦ ATIPP ᒥᑦᓵᓄᑦ 
ᓇᓪᓕᐊᓐᓂᑐᐃᓐᓇᖅ ᓄᓇᕗᑦ ᒐᕙᒪᒃᑯᖏᑕ 
ᐊᓪᓚᕝᕕᖏᓐᓂ. ᓄᓇᑦᓯᓐᓂ, ᒐᕙᒪᒃᑯᓐᓄᑦ ᑐᑦᑕᕐᕕᓯ 
(GLO) ᐃᑲᔪᕈᓐᓇᕐᒥᔪᖅ.

ATIPP ᐊᓪᓚᕝᕕᖓ
ᖃᐅᔨᒋᐊᕐᕕᒋᒍᓐᓇᖅᑕᐃᑦ ATIPP ᑐᑭᒧᐊᖅᑎᑦᓯᔨ 
ᐅᕝᕙᓘᓐᓃᑦ ATIPP ᐊᐅᓚᑦᓯᔨ ᑐᑭᓯᒋᐊᕈᒪᒍᕕᑦ 
ᐃᑲᔪᖅᑕᐅᒍᒪᒍᕕᓪᓘᓐᓃᑦ ᑐᑦᓯᕋᐅᑎᓕᐅᕐᓂᕐᒧᑦ.

ᐅᖄᓚᐅᑎᖓ: (867) 975-6044
ᖃᕆᓴᐅᔭᒃᑯᑦ: atipp@gov.nu.ca

ᑭᓇᒃᑯᑦᑕᐅᖅ ᐃᑲᔪᕈᓐᓇᖅᑲᑦ?
 
ᐃᓱᒪᒍᕕᑦ ᓄᓇᕗᑦ ᒐᕙᒪᒃᑯᖏᑦ 
ᑭᐅᑦᓯᐊᖅᓯᒪᙱᓐᓂᖏᓐᓂᒃ
ᓈᒻᒪᒋᔭᕐᓂᒃ, ᖃᐅᔨᒋᐊᕐᕕᒋᒍᓐᓇᖅᑕᐃᑦ
ᓄᓇᕗᒻᒥ ᑐᑭᓯᒋᐊᕈᓐᓇᓂᕐᒧᑦ 
ᖃᐅᔨᔭᐅᔭᕆᐊᖃᖏᑦᑐᓄᓪᓗ ᑲᒥᓯᓇ. 
ᑲᒥᓯᓇ ᑎᓕᔭᐅᓯᒪᔪᖅ ᒪᓕᒐᓕᐅᖅᑎᓄᑦ 
ᐊᑐᐃᓐᓇᐅᑎᑦᓯᕙᑦᑐᓂ ᑭᒃᑯᑐᐃᓐᓇᕐᓄᑦ 
ᐃᑲᔪᖅᑕᐅᒃᑲᓐᓂᕈᒪᑐᐃᓐᓇᕆᐊᓕᓐᓄᑦ.

ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᕆᐊᕐᓗᒍ ᖃᕆᓴᐅᔭᒃᑯᑦ 
ᐅᕙᓂ: www.info-privacy.nu.ca

ᖃᐅᔨᒋᐊᕐᕕᒋᒍᓐᓇᖅᑕᐃᑦ ᑲᒥᓯᓇ ᐅᑯᓇᓂ: 
   
ᐅᖓᓯᑦᑐᒥᒃ ᐊᑭᖃᙱᑦᑐᖅ ᐅᖄᓚᐅᑎᖓ:  
        1-888-521-7088 
 
ᓱᒃᑲᔪᒃᑯᑦ: 1-867-920-2511

ᑐᓴᒐᒃᓴᓂᒃ ᑎᒍᓯᓂᕐᒧᑦ 
ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᙳᓇᖅᑐᓂᒃ 
ᑎᑎᕋᖅᑕᐅᓯᒪᔪᓂᒃ 
(ATIPP)

ᓇᒻᒥᓂᖅ ᐱᔪᓐᓇᕐᓂᖅᑖᕆᑦ
ᑐᑭᓯᐅᒪᓂᒃᑯᑦ

ᓄᓇᕗᑦ



ᑭᓲᕙ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᙳᓇᖅᑐᓂᒃ 
ᑎᑎᕋᖅᑕᐅᓯᒪᔪᓂᒃ (ATIPP)? 
 
ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᐅᔪᖅ.

ᐱᔪᓐᓇᐅᑎᖃᖅᑐᑎᑦ ᑐᑦᓯᕋᕈᓐᓇᓂᕐᒧᑦ ᑎᒍᓯᒍᒪᓂᕐᒧᑦ 
ᑐᓴᕋᑦᓴᓂᒃ ᑎᒍᒥᐊᖅᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ, 
ᑎᑎᕋᖅᑕᐅᓯᒪᑉᐸᑕ ᐅᕝᕙᓘᓐᓃᑦ ᖃᕆᓴᐅᔭᒃᑰᖓᑉᐸᑕ.

ᐊᑕᐅᑦᓯᒃᑯᑦ, ᓄᓇᕗᑦ ᒐᕙᒪᒃᑯᖏᑦ ᓴᐳᒻᒥᔮᕆᒋᐊᖃᕐᒥᔪᑦ
ᑲᙳᓇᖅᑐᓂᒃ ᑭᓇᐅᓂᕐᒧᑦ ᑐᑭᓯᒋᐊᕈᑎᓂᒃ 
ᓄᐊᑦᓯᒪᔭᖏᓐᓂᒃ.

ᓱᒻᒪᑦ ᐱᑕᖃᖅᑲ ATIPP? 
 
ᐃᓅᓯᖃᕋᑦᑕ ᐃᓱᒪᐃᓐᓇᕿᒍᓐᓇᖅᑐᑕ, ᑐᑭᓕᒃ 
ᐱᔪᓐᓇᐅᑎᖃᖅᑐᑎᑦ ᐃᓚᐅᖃᑕᐅᒍᓐᓇᓂᕐᒧᑦ 
ᒐᕙᒪᒃᑯᓐᓄᑦ ᐊᐱᖅᓱᕈᓐᓇᖅᑐᑎᓪᓗ. ATIPP ᐱᖁᔭᖅ 
ᐱᓕᕆᔾᔪᑎᒋᒍᓐᓇᖅᑕᐃᑦ ᐊᑐᕐᓗᒍ ᐱᔪᓐᓇᐅᑎᒋᔭᐃᑦ.

ATIPP ᓴᐳᒻᒥᑦᓯᒍᑕᐅᒻᒥᔪᖅ ᑭᓇᐅᓂᕐᓄᑦ ᑐᑭᓯᒋᐊᕈᑏᑦ 
ᑕᑯᔭᐅᒍᓐᓇᖏᑦᑐᑎᒃ. ᓄᓇᕗᑦ ᒐᕙᒪᒃᑯᖏᑦ 
ᓄᐊᑦᓯᖃᑦᑕᖅᑐᑦ ᑭᓇᐅᓂᕐᓄᑦ ᑐᑭᓯᒋᐊᕈᑎᓂᒃ 
ᐃᓛᓐᓂᒃᑯᑦ ᐊᑐᐃᓐᓇᐅᑎᑦᓯᒋᐊᖃᕐᓂᖏᓐᓄᑦ 
ᐱᑕᖃᕆᐊᖃᓪᓚᕆᑦᑐᓂᒃ ᐱᔨᑦᓯᕋᐅᑎᓂᒃ. ᓲᕐᓗ, ᓘᑦᑖᒥᒃ 
ᑕᑯᒋᐊᕐᓂᕈᕕᑦ, ᑐᓂᓯᒋᐊᖃᕋᔭᕋᕕᑦ ᑭᓇᐅᓂᕐᓅᖓᔪᓂᒃ 
ᑐᑭᓯᒋᐊᕈᑎᓂᒃ ᐃᓅᓕᓴᖅᑕᐅᒋᐊᖃᕐᓂᕐᓄᑦ. 
ᐱᓕᕆᕕᐅᔪᑦ ᐱᓯᒪᓕᑐᐊᖅᑲᑕ ᑐᑭᓯᒋᐊᕈᑎᓂᒃ, 
ᐱᔭᑦᓴᖃᓕᒃᑲᐅᑎᒋᔪᑦ ᑭᓇᑐᐃᓐᓇᕐᒧᑦ 
ᐊᖏᖅᑕᐅᓯᒪᙱᑦᑐᒧᑦ ᑕᑯᔭᐅᒋᐊᖃᙱᑎᑦᓯᓂᕐᒥᒃ 
ᐅᖃᓕᒫᕆᐊᖃᖅᑎᑦᓯᙱᓐᓂᒥᓪᓗ ᑕᐃᒪᐃᑦᑐᓂᒃ 
ᑐᑭᓯᒋᐊᕈᑎᓂᒃ.

ᑭᓇᒃᑯᑦ ᐊᑐᕈᓐᓇᖅᑲᑦ ATIPP 
ᐱᖁᔭᕐᒥᒃ?  
ᑭᓇᑐᐃᓐᓇᖅ ᑐᑦᓯᕋᕈᓐᓇᖅᑐᖅ ᑐᑭᓯᒋᐊᕈᑎᓂᒃ 
ᒐᕙᒪᒃᑯᓐᓂᒃ ᐊᑐᕐᓗᒍ ATIPP ᐱᖁᔭᖅ. ᑭᓯᐊᓂᓕ,
ᑐᑦᓯᕋᕈᓐᓇᙱᑦᑐᑦ ᐊᓯᑉᐱᑦ ᑐᑭᓯᒋᐊᕈᑎᖏᓐᓂᒃ 
ᑎᑎᕋᖅᓯᒪᔪᑎᒍᑦ ᐊᖏᖅᑕᐅᓯᒪᙱᓪᓗᑎᑦ. 
ᑕᒪᓐᓇᑦᑕᐅᖅ ᑐᑭᓕᒃ ᐊᓯᑎᑦ ᑐᑦᓯᕋᕈᓐᓇᙱᑦᑐᑦ 
ᐃᕝᕕᑦ ᒥᑦᓵᓅᖓᔪᓂᒃ ᑐᑭᓯᒋᐊᕈᑎᓂᒃ 
ᐊᖏᖅᓯᒪᑎᓐᓇᑎᑦ ᑎᑎᕋᖅᓯᒪᔪᑎᒍᑦ.

ᖃᓄᖅ ᑐᑦᓯᕋᐅᑎᓕᐅᕈᓐᓇᖅᑯᖓ
ᑐᑭᓯᒋᐊᕈᑎᓂᒃ?
ᑐᑦᓯᕋᐅᑎᓕᐅᕐᓂᖅ ᐊᑐᐃᓐᓇᖃᖅᑎᑕᐅᒍᒪᓂᕐᒧᑦ
ᒐᕙᒪᒃᑯᓐᓂ ᑎᑎᕋᖅᓯᒪᔪᓂᒃ ᐊᔪᕐᓇᙱᑦᑐᖅ.
 

1.     ᓇᓗᓇᐃᕐᓗᒍ ᒐᕙᒪᒃᑯᓐᓂ       
      ᐱᓕᕆᕕᖓᑦ, ᑎᒥᖁᑎᖓᓂ, ᑲᑎᒪᔨᖏᓐᓂ,
      ᑲᒥᓴᖏᓐᓂᒃ, ᑯᐊᐳᕇᓴᖏᓐᓂᒃ 
      ᐊᓪᓚᕝᕕᖏᓐᓂᓘᓐᓂᒃ (ᒐᕙᒪᒃᑯᑦ   
      ᑎᒥᖁᑎᖏᑦ) ᐱᓯᒪᔪᓂᒃ ᑐᑭᓯᒋᐊᕈᑎᓂᒃ.

2.     ᑐᑦᓯᕋᐅᑎᓕᐊᑦ ᑎᑎᕋᖅᓯᒪᒋᐊᓕᒃ.

3.     ᑐᓂᒋᐊᖅᑐᕐᓗᒍ, ᓱᒃᑲᔪᒃᑰᖅᑎᓪᓗᒍ, 
      ᑎᑎᖅᑲᕆᐊᕐᕕᒃᑯᓪᓘᓐᓃᑦ ᑐᑦᓯᕋᐅᑏᑦ 
      ᑐᕌᖅᑎᓪᓗᒍ ATIPP ᑐᑭᒧᐊᖅᑎᑦᓯᔨᖓᓄᑦ   
      ᒐᕙᒪᒃᑯᓐᓂ ᐱᓯᒪᔪᓂ ᑐᑭᓯᒋᐊᕈᑎᒋᔪᒪᔭᓐᓂᒃ.

4.	 ᐊᑭᓕᕐᓗᒍ ᐊᑭᓕᕆᐊᖃᑐᐃᓐᓇᕆᐊᓕᒃ.*

5.     ᑭᐅᔭᐅᒐᔭᖅᑐᑎᑦ ᑎᑎᖅᑲᓂᐊᕐᕕᒃᑯᑦ 30 
      ᐅᓪᓗᐃᑦ ᑐᖔᓂ.

*ᐊᑭᓕᕆᐊᓖᑦ  
ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 
ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖅᑎᒍᑦ, ᓄᓇᕗᑦ 
ᒐᕙᒪᒃᑯᖏᑦ ᐊᑭᓖᑎᑦᓯᒍᓐᓇᖅᑐᑦ.  
ᐊᑭᓕᕆᐊᓕᒻᒥᒃ ATIPP-ᑯᑦ ᑐᑦᓯᕋᐅᑎᐅᓯᒪᔪᓄᑦ
ᑐᑦᓯᕋᕐᓂᖅ ᑐᑭᓯᒋᐊᕈᑎᓂᒃ ᓄᓇᕗᑦ ᒐᕙᒪᒃᑯᖏᑕ 
ᒥᑦᓵᓄᑦ ᐊᑭᖃᕋᔪᑦᑐᖅ $25.00.
 

ᐃᓱᒪᒍᕕᑦ ᐊᑭᓖᒍᓐᓇᙱᓪᓗᑎᒃ ᐊᑭᓕᕆᐊᓕᒻᒥᒃ, 
ᑐᑦᓯᕋᕈᓐᓇᖅᑐᑦ ᐊᑭᓕᕆᐊᓕᒃ ᖁᔭᓈᖅᑕᐅᖁᓗᒍ. 
ᑐᑦᓯᕋᕐᓂᖅ ᑭᓇᐅᓂᕐᒧᑦ ᑐᑭᓯᒋᐊᕈᑎᓂᒃ 
ᐊᑭᓕᕆᐊᓕᑦᑕᖃᙱᑦᑐᖅ, ᑭᓯᐊᓂ 
ᐊᑭᓕᕆᐊᖃᑐᐃᓐᓇᕆᐊᓕᒃ ᑐᑦᓯᕋᕐᓂᕈᕕᑦ 
ᐊᒥᓱᓕᐅᖅᑕᐅᖁᔨᓗᑎᑦ.

ATIPP: ᐊᑐᐃᓐᓇᐅᑎᑦᓯᓂᖅ 
ᑐᑭᓯᒋᐊᕈᑎᑦᓴᓂᒃ, ᓴᐳᒻᒥᔭᐅᓂᖏᑦ 
ᑭᓇᐅᓂᕐᒧᑦ ᑐᑭᓯᒋᐊᕈᑎᓂᒃ.


